ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի ընդունման անհրաժեշտությունը. 
[bookmark: _Hlk144300533]««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է Կառավարության 2019 թվականի փետրվարի 28-ի N 201-Լ որոշմամբ հաստատված «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման», Կառավարության 2020 թվականի օգոստոսի 13-ի N 1355-Լ որոշման հավելվածի 4-րդ կետի 7-րդ ենթակետի միջոցառման շրջանակներում 1022 Գյուղատնտեսության խթանման ծրագրի 12012 «Կոնյակի սպիրտի իրացման (արտահանման) աջակցության ծրագրի» միջոցառման, ՀՀ կառավարության  2022 թվականի օգոստոսի 11-ի N 1313-Լ որոշմամբ հաստատված «Հայաստանի Հանրապետությունում աշնանացան ցորենի արտադրության խթանման 2022 թվականի պետական աջակցության» ծրագրով նախատեսված ֆինանսական միջոցների տրամադրման, Կառավարության 2018 թվականի հուլիսի 19-ի N 893-Լ որոշմամբ հաստատված «Հայաստանի Հանրապետությունում ագրոպարենային ոլորտի սարքավորումների լիզինգի» և ՀՀ կառավարության  2022 թվականի հունվարի 27-ի N  105-Լ որոշմամբ «Հայաստանի Հանրապետությունում գյուղատնտեսական տեխնիկայի լիզինգի աջակցության» ծրագրերի, ՀՀ կառավարության  2021 թվականի հունիսի 3 N 927-Լ որոշմամբ հաստատված Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2022-2023 թվականների ծրագրերի (այսուհետ՝ Ծրագրեր) գծով 2023 թվականին կանխատեսվող պարտավորությունները կատարելու համար բյուջեում համապատասխան փոփոխություններ կատարելու անհրաժեշտությամբ: 
2. Ընթացիկ իրավիճակը և խնդիրները.
[bookmark: _Hlk144296238]1022-12004 Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի գծով 2023 թվականի բյուջեները պլանավորվել է վարկային շուրջ 18.0 մլրդ դրամ պորտֆելին համապատասխան, մինչդեռ ծրագրի նկատմամբ բարձր պահանջարկով պայմանավորված 2022 թվականի փաստացի պորտֆելը կազմել է 23.6 մլրդ դրամ։ Բացի այդ 2022 թվականի սեպտեմբերից մինչև դեկտեմբերի 30-ը խաղողի մթերումների համար տրամադրված վարկերի տոկոսադրույքների սուբսիդավորման տոկոսային կետը 10-ի փոխարեն սահմանվել է 11 տոկոս, որը նույնպես նպաստել է 2023 թվականի բյուջեով նախատեսված պարտավորությունների ավելացմանը։ 
[bookmark: _Hlk151472336]     Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի 29.67 մլրդ դրամ վարկային պորտֆելի մնացորդի նկատմամբ Ֆինանսական կառույցներից ստացված տեղեկատվության (կցվում է) համաձայն 2023 թվականի լրացուցիչ պահանջարկը կազմում է 320,5 մլն դրամ, որից 36,8 մլն դրամը 2023 թվականի հոկտեմբերի 31-ի դրությամբ կուտակված պարտքը և 283,7 մլն դրամ 2023 թվականի նոյեմբեր ամսվա պահանջը բավարարելու համար։  Նախագծով առաջարկվում է վարկառուների թիվը ավելացնել 21-ով։
1022-12012 «Կոնյակի սպիրտի իրացման (արտահանման) աջակցության ծրագրի» շրջանակներում ճշգրտված բյուջեն կազմում է 990.0 մլն դրամ։ Հունվար-սեպտեմբեր ամիսների համար Միջոցառման գծով փաստացի պարտավորությունը կազմել է 999.97 մլն դրամ, որից 9.97 մլն դրամը սեպտեմբեր ամսվա չկատարված պարտավորությունն է։ 
Ընդ որում, ընթացիկ տարվա հունվար-հունիս ամիսների ընթացքում տրամադրվել է 318.44 մլն դրամ, հուլիս ամսին՝ 186.05 մլն դրամ, օգոստոս ամսին՝ 321.5 մլն դրամ, իսկ սեպտեմբեր ամսին՝ 173.98 մլն դրամ օժանդակություն։
Միջոցառման շրջանակներում 2023 թվականի հոկտեմբեր և նոյեմբեր ամիսների պարտավորությունը կազմել է շուրջ 351.3 մլն դրամ՝ ներառյալ շուրջ 9,97 մլն դրամի սեպտեմբեր ամսվա պարտքը(հիմքերը կցվում են առանձին ֆայլերով)։ Նախագծով առաջարկվում է շահառուների թիվը ավելացնել 3-ով՝ տարեկան ցուցանիշը սահմանելով 8։


[bookmark: _Hlk141107706]1059-12002 Հայաստանի Հանրապետությունում աշնանացան ցորենի արտադրության խթանման 2022 թվականի պետական աջակցության ծրագրի շրջանակներում ՀՀ համայնքներից ստացված ճշգրտված տեղեկատվության համաձայն 2022 թվականին Հայաստանի Հանրապետությունում կատարվել է 55278․95 հա աշնանացան ցորենի ցանք, որից՝ 2023 թվականին 55193 հա աշնանացան ցորենի ցանքի դիմաց, արդեն իսկ տրամադրվել է բյուջեով նախատեսված 4,579,335.4 հազար ՀՀ դրամ փոխհատուցում։ Ներկայումս անհարժեշտ է ևս 10,297.4 հազար ՀՀ դրամ լրացուցիչ ֆինանսական միջոցներ 92.3  հա հավաստագրված սերմով աշնանացան ցորենի ցանքի դիմաց փոխհատուցում հատկացնելու համար։ 
	Սույն նախագծով առաջարկվում է ոչ ֆինանսական արդյունքային ցուցանիշներում կատարել հետևյալ փոփոխությունները՝ 
1) հավաստագրված ցանքատարածությունները ավելացնել 92,3 հա,
2) չհավաստագրված ցանքատարածությունները պակասեցնել 11,2 հա:
Տարբերությունը պայմանավորված է նրանով, որ հավաստագրված սերմով կատարված ցանքի գումարը ներառված է եղել չհավաստագրված ցանքի գումարի հաշվարկի մեջ:

1059-11009 Հայաստանի Հանրապետությունում աշնանացան ցորենի ցանքատարածությունների մոնիթորինգի իրականացմանն աջակցություն ծրագրի շրջանակներում մոնիթորինգի իրականացման համար նախատեսված գումարները (մինչև 5000 հա-ի մոնիթորինգի դեպքում փոխհատուցված գումարի 3%-ի չափով, իսկ 5000 հա-ից ավելի դեպքում՝ փոխհատուցված գումարի 5%-ի չափով) փոխանցվում է համայնքների հաշվեհամարներին։ ՀՀ համայնքներից ստացված ճշգրտված տեղեկատվության համաձայն անհրաժեշտ է 308.9 հազար ՀՀ դրամ ծրագրի շրջանակներում ՀՀ համայնքների կողմից իրականացված մոնիթորինգի գումարները հատկացնելու համար։ 
	Սույն նախագծով առաջարկվում է ոչ ֆինանսական արդյունքային ցուցանիշներում կատարել հետևյալ փոփոխությունները՝ 
1) հավաստագրված ցանքատարածությունները ավելացնել 92,3 հա,
2) Չհավաստագրված ցանքատարածությունները պակասեցնել 11,2 հա,
· [bookmark: _Hlk144373438]1187-12004 Հայաստանի Հանրապետությունում ագրոպարենային ոլորտի սարքավորումների լիզինգի  աջակցության ծրագրի գծով 2023 թվականի բյուջեն պլանավորվել է լիզինգային շուրջ 3.4 մլրդ դրամ պորտֆելին համապատասխան, մինչդեռ ծրագրի նկատմամբ բարձր պահանջարկով պայմանավորված 2022 թվականի փաստացի պորտֆելը կազմել է 16.4 մլրդ դրամ։ Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի 29.59 մլրդ դրամ վարկային պորտֆելի մնացորդի նկատմամբ Ֆինանսական կառույցներից ստացված տեղեկատվության (կցվում է) համաձայն 2023 թվականի սեպտեմբեր, հոկտեմբեր, նոյեմբեր ամիսների պարտավորությունը կազմում է 1 547,8 մլն դրամ։ Պահանջարկը մասամբ բավարարելու համար առաջարկվում է ՀՀ էկոնոմիկայի նախարարության կողմից իրականացվող միջոցառումների գծով առաջացած տնտեսումներից հատկացնել 722,55 մլն դրամ։ Նախագծով առաջարկվում է վարկառուների թիվը ավելացնել 52-ով։
1187-12003 Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրի շրջանակում սույն թվականի հաստատված բյուջեն 633,5 մլն դրամ է, որը բավարար չէ մինչև տարեվերջ (առանց դեկտեմբեր ամսվա) առկա պարտավորությունները մարելու համար, քանի որ 2023 թվականի բյուջեի հաստատման համար Ֆինանսների նախարարության կողմից 50 %-ով կրճատվել է  2023 թվականի համար նախատեսված 1,1 մլրդ լիզինգի պորտֆելը։ Բացի այդ, 2022 թվականի համար նախատեսված 1,1 մլրդ դրամ լիզինգի փոխարեն տրամադրվել է 2,9 մլրդ դրամի լիզինգ, իսկ 2023 թվականի սեպտեմբերի 1-ի դրությամբ արդեն իսկ տրամադրվել է 2,2 մլրդ դրամի լիզինգ և կանխատեսվում է, որ կտրամադրվի ևս 500,0 մլն դրամի լիզինգ։
 Համաձայն Գյուղատնտեսական ֆինանսավորման կառույցի գրության (կցվում է) անհրաժեշտ է լրացուցիչ ևս 176 մլն դրամ, որից 102 մլն դրամը 2023 թվականի հոկտեմբերի 31-ի դրությամբ կուտակված պարտքը և 74 մլն դրամ 2023 թվականի նոյեմբեր ամսվա պահանջը բավարարելու համար։ 
	Սույն նախագծով առաջարկվում է «Սուբսիդավորվող տնտեսավարող սուբյեկտներ, լիզինգառու» ոչ ֆինանսական արդյունքային ցուցանիշը ավելացնել 150-ով:
	1187-12015 Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում միջոցառման իրականացումը պայմանավորված է հանրապետությունում այգիների տարածքների և արտադրվող արտադրանքի, ոչ ավանդական բարձրարժեք գյուղատնտեսական արտադրանքի ծավալների ավելացման, արտադրված արտադրանքի որակի և արտաքին շուկայում մրցակցային դիրքերի բարելավման, ճյուղի ինտենսիվացման, հողային և ջրային ռեսուրսների արդյունավետ օգտագործման, բնակլիմայական աղետների հետևանքով առաջացող վնասների կանխարգելման անհրաժեշտությամբ։
Ծրագիրը իրականացվում է 2022-2023 թվականներին և ընդգրկում է Հայաստանի Հանրապետության ամբողջ տարածքը։ Ծրագիրն իրականացվում է երկու բաղադրիչով՝ վարկերի տոկոսադրույքների մասնակի սուբսիդավորման և ծախսերի մասնակի փոխհատուցման միջոցով։ 
Ծրագրի փոխհատուցման բաղադրիչով մասնակից շահառուների կողմից ներկայացվել է այգեհիմնումն ավարտելու և փոխհատուցում ստանալու 81 դիմում։ 19 շահառուների կողմից հիմնված 91,4 հա այգիներում իրականացված մոնիթորինգով արձանագրվել է, որ համապատասխանում են ծրագրի չափորոշիչներին և փոխհատուցման գումարը կազմում է 1,254,358,597 ՀՀ դրամ, իսկ ծրագրի կաթիլային ոռոգման բաղադրիչով 10 շահառուի կողմից ստացվել է 44,65 հա տարածքում ոռոգման արդիական համակարգերի ներդրման դիմում-հայտ և իրականացված մոնիթորինգի եզրակացությամբ դրանք ևս համապատասխանում են ծրագրի չափորոշիչներին և փոխհատուցման գումարը կազմում է 26,207,932 ՀՀ դրամ։ Ներկայումս անհրաժեշտ է լրացուցիչ 523,585,000 ՀՀ դրամ 26 հա այգեհիմնման փոխհատուցում հատկացնելու համար։

3. Տվյալ բնագավառում իրականացվող քաղաքականությունը.
Հանրապետության գյուղատնտեսության ոլորտում իրականացվող պետական քաղաքականությունը նպատակաուղղված է պարենային անվտանգության ապահովմանը, չօգտագործվող գյուղատնտեսական նշանակության հողերի նպատակային օգտագործմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։
4.  Կարգավորման նպատակը և բնույթը.
Կարգավորման նպատակը Ծրագրերի գծով 2023 թվականին ստանձնած և կանխատեսվող պարտավորությունները կատարելու համար ֆինանսական միջոցների հատկացումն է:
Նախագծով առաջարկվում է 1022-12004 «Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում», 1022-12012 «Կոնյակի սպիրտի իրացման (արտահանման) աջակցության ծրագիր», 1059-11009 «Հայաստանի Հանրապետությունում աշնանացան ցորենի ցանքատարածությունների մոնիթորինգի իրականացմանն աջակցություն», 1059-12002 «Հայաստանի Հանրապետությունում աշնանացան ցորենի արտադրության խթանման նպատակով փոխհատուցման տրամադրում», 1187-12003 «Հայաստանի Հանրապետության գյուղատնտեսական տեխնիկայի  լիզինգի  աջակցության ծրագիր» և 1187-12004 «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր», 1187-12015 «Հայաստանի Հանրապետությունում ինտենսիվ այգեգործության զարգացման նպատակով ծախսերի փոխհատուցում» միջոցառումների շրջանակներում անհրաժեշտ 2 105 մլն դրամը հատկացնել հետևյալ միջոցառումներից՝ 
	1022 «Գյուղատնտեսության խթանման ծրագրի» 12004 «Հողային բարեփոխումների փորձնական ծրագրին աջակցություն» և 32001 «Հողային բարեփոխումների փորձնական ծրագիր» միջոցառումներից համապատասխանաբար 335 մլն դրամ և 590 մլն դրամ։ Ֆինանսական միջոցների չծախսումը պայմանավորված է ծրագրի իրականացման ընթացքում ի հայտ եկած մի շարք խոչընդոտներով՝ մասնավորապես ծրագրի սկզբում նախատեսված էր բարձր որակավորում ունեցող մասնագետների ներգրավում, սակայն ֆինանսական միջոցների բացակայության պատճառով համապատասխան մասնագետներ չեն ներգրավվել: Բնակավայրերում սեփականության իրավունքների ճշգրտման, ժառանգության ձևակերպման, և իրավական այլ խնդիրներով պայմանավորված ծրագրի իրականացումը դանդաղել է: 
[bookmark: _Hlk153268936]1022-12011 «Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառումից՝ 41,4 մլն ՀՀ դրամ և ոչ ֆինանսական ցուցանիշն էլ դարձնել 0, քանի որ միջոցառման շրջանակներում մեկ շահառուի հետ կնքվել է հողերի միավորման և ծրագրով նախատեսված աշխատանքների կատարման դիմաց փոխհատուցման պայմանագիր, որի արժեքը գնահատվում էր 41,4 մլն ՀՀ դրամ, սակայն շահառուի հետ աշխատանքային կարգով քննարկումից ակնհայտ է դարձել որ շահառուն մինչև տարեվերջ չի կարող ձեռք բերել և միավորել գյուղատնտեսական նշանակության հողակտրոները և իրականացնել սահմանված աշխատանքները, որի համար նախատեսված էր վերոնշյալ գումարը։
1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» ծրագրի 11002 «Բարձր որակավորում ունեցող մասնագետների ներգրավման նպատակով տնտեսավարողներին աջակցություն» միջոցառման գծով փաստացի ծախսը 2023 թվականի դեկտեմբերի 12-ի դրությամբ կազմում է 621,807․8 հազ․ դրամ։ ՊՈԱԿ-ի կողմից աշխատանքային կարգով ներկայացվել է հուլիս և օգոստոս ամիսների հայտը, որոնց հանրագումարը կազմում է 345,939.2: Նախատեսվում է նաև, որ սեպտեմբեր ամսի հայտը ևս կներկայացվի 2023 թվականի դեկտեմբերին, ըստ նախնական մշակված հայտի, սեպտեմբեր ամսվա փոխհատուցման ենթակա գումարը կազմում է 177,100․8 հազ դրամ։ Հաշվի առնելով վերոգրյալը, կանխատեսվում է, որ մինչև տարվա վերջ միջոցառման շրջանակներում ծախսը կկազմի 1,144,847.8 հազ․ դրամ։ Նախագծով առաջարկվում է 300 մլն դրամը ուղղել ՀՀ ԷՆ կողմից իրականացվող մյուս միջոցառումների ֆինանսավորմանը։
1104-12001 «Տնտեսության արդիականացման միջոցառմանը պետական աջակցություն» միջոցառում․ 2023 թվականի նոյեմբերի 1-ի դրությամբ միջոցառման շրջանակներում վարկային/լիզինգային պայմանագրերով ձևավորված պորտֆելը կազմում է 175 մլրդ դրամ՝ 3063 վարկային/լիզինգային պայմանագրով։ Միջոցառման շրջանակներում փաստացի ծախսը նոյեմբերի 29-ի դրությամբ կազմում է 6,8 մլրդ դրամ՝ պայմանավորված նրանով, որ փաստացի սուբսիդավորվող վարկերը տրամադրվել են նախատեսվածից փոքր ծավալով: Նախատեսվում է, որ մինչև տարվա վերջ փաստացի ծախսը կկազմի 7,98 մլրդ դրամ։ Նախագծով առաջարկվում է 250 մլն դրամը ուղղել ՀՀ ԷՆ կողմից իրականացվող մյուս միջոցառումների ֆինանսավորմանը։
1116 «Անասնաբուժական ծառայություններ» ծրագրի 11001 «Գյուղատնտեսական կենդանիների պատվաստում» և 11005 «Հայաստանի Հանրապետությունում խոշոր եղջերավոր կենդանիների համարակալում և հաշվառում» միջոցառումներից համապատասխանաբար 34 մլն և 72 մլն դրամ։ Միաժամանակ հիմք ընդունելով 2023 թվականի վիճակագրական կոմիտեի կողմից հրապարակած անասնագլխաքանակի տվյալները, ինչպես նաև անասնաբույժների միջոցով փաստացի իրականացված միջոցառումները, նվազեցնել արդյունքային ցուցանիշները՝
1. 1116–11001 «Գյուղատնտեսական կենդանիների պատվաստում» ծրագրից․
1) դաբաղի դեմ պատվաստում՝ 83 370 հատ,
2) սիբիրախտի դեմ՝ 41 600 հատ,
3) էմկարի (խշխշան պալար) դեմ՝ 16 700 հատ միջոցառում
2. 1116–11005 «Հայաստանի Հանրապետությունում խոշոր եղջերավոր կենդանիների համարակալում և հաշվառում» ծրագրից․
1) խոշոր եղջերավոր կենդանիներ՝ 110 000 հատ,
2) ընթացիկ տարվա հորթեր՝ 40 000 հատ միջոցառում
«Գյուղատնտեսական կենդանիների պատվաստում» ծրագրով նախատեսված նվազեցումը պայմանավորված է անասնաբույժների միջոցով փաստացի իրականացված միջոցառումների քանակով, որը վկայում է փաստացի անասնագլխաքանակի նվազեցմամբ՝ սեզոնային սպանդով պայմանավորված։
1187 «Գյուղատնտեսության արդիականացման ծրագիր» ծրագրի՝ 
[bookmark: _Hlk153268869]1187-12007 միջոցառումից 62 մլն դրամ և ոչ ֆինանսական ցուցանիշն էլ պակասեցնել 5 միավորով, քանի որ որոշ շահառուների հետ աշխատանքային կարգով իրականացված քննարկումներից և հավաստիացումներից ակնհայտ է դառնում, որ շահառուներից ոմանք չեն հասցրել սահմանված ժամկետում իրականացնել անասնաշենքերի կառուցապատման աշխատանքները, ոմանք հրաժարվել են հետագա մասնակցությունից՝ ֆինանսական խնդիրների և սահմանված ժամկետում կառուցումը չիրականացնելու պատճառով։
	1187-12009 միջոցառումից 380 մլն դրամ և ոչ ֆինանսական ցուցանիշն էլ պակասեցնել 70 հա-ով, ինչը պայմանավորված է միջոցառման շրջանակներում փաստացի փոխհատուցման հայտ ներկայացրած շահառուների և մոնիթորինգի արդյունքում անհամապատասխանության բացասական արձանագրություն ստացած շահառուների քանակով, միաժամանակ 1187-12015 միջոցառման շրջանակներում փոխհատուցման հայտ ներկայացրած և մոնիթորինգի դրական պատասխան ստացած շահառուների քանակն անհամեմատելի մեծ է։
	1187-12011 միջոցառման շրջանակներում նախատեսվում է ֆինանսական ցուցանիշը պակասեցնել 40,2 մլն դրամ, իսկ արդյունքային ցուցանիշը 3 միավորով, քանի որ ծրագրի շրջանակներում մեկ շահառու, որի պայմանագրի արժեքը կազմում էր 17,1 մլն դրամ, լուծել է պայմանագիրը՝ սահմանված ժամկետում ջերմատունը չկառուցելու պատճառով, մեկ այլ շահառու, որի պայմանագրի արժեքը 13,4 մլն դրամ է պայմանագրով սահմանված ժամկետում չի հասցրել կառուցել ջերմատնային տնտեսությունը, որի հետևանքով պայմանագիրը ևս լուծվել է, ևս մեկ շահառուի կողմից կառուցված ջերմատնային տնտեսությունը իրականացված ավարտական մոնիթորինգի արդյունքում արձանագրվել է, որ չի համապատասխանում ծրագրի չափորոշիչներին։

5.  Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է Էկոնոմիկայի նախարարության կողմից: 
6. Ակնկալվող արդյունքը.
Նախագծի ընդունման արդյունքում կապահովվի Ծրագրերի գծով ստանձնած և կանխատեսվող պարտավորությունների մասնակի կատարումը։
Պետական բյուջեում եկամուտների և ծախսերի ավելացման կամ նվազեցման մասին.
Նախագծի ընդունումը 2023 թվականի պետական բյուջեի ծախսերում և եկամուտներում փոփոխություն չի առաջացնում։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։
Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի «9.4 Ագրոպարենային արտադրանքի իրացման և արտահանման խթանում» միջոցառման «Հումքի մթերման գործընթացին, կոնյակի ու կոնյակի սպիրտի արտահանմանն աջակցություն, ինչպես նաև գինեգործության ու կոնյակագործության արտադրության խթանման արդյունքում առաջիկա 5 տարիներին հումքի մթերման և թողարկվող արտադրանքի ծավալների ավելացում մինչև 50 %-ով» և «Գյուղատնտեսական հումք մշակող ընկերությունների արտադրական կարողությունների հզորացում և արդիականացում՝ տարեկան շուրջ 250 միավոր սարքավորումների ձեռքբերմանն աջակցություն»  ակնկալվող արդյունքները: 
